
Sayi JanmarkSha Ghantadhvanayah

ಸಾಯಿಜನ್ಮರ್ಕ್ಷಘಂಟಾಧ್ವನಯಃ

(ಶ್ರೀಮತಃ ಏನ್. ಕಸ್ತೂರಿಮಹಾಶಯಸ್ಯ ಆಂಗ್ಲಕವಿತಾಯಾಃ ವಿವರ್ತನಂ)
ಶೃಣು ಪರ್ತಿಪುರೀಘಂಟಾ ನದಂತಿ ಮಧುರಸ್ವರಾಂ .

ಪ್ರತಿಧ್ವನಂತಿ ಭೂಪೃಷ್ಠೇ ಸಾಗರೇ ನ ನಭಸ್ತಲೇ .. 1..

ಶಿಲೋಚ್ಚಾಯಾತ್ ಖಮಾರೋಢುಂ ಸವಿತಾ ತ್ವರತೇತರಾಂ .

ಮಾ ಭೂದ್ವಿಲಂಬೋ ದೀಪಸ್ಯ ಭಗವತ್ಸನ್ನಿಧಾವಿತಿ .. 2..

ವಿಲಂಬಮಾನಾಸ್ತಿಷ್ಠಂತಿ ತಾರಕಾ ವ್ಯೋಮಸೀಮಸು .

ಸ್ಥಾತವ್ಯಂ ವೀಕ್ಷಿತವ್ಯಂ ಚೇತ್ಯೌತ್ಸುಕ್ಯವಿನಿಯಂತ್ರಿತಾಃ .. 3..
ಆಪಾತತೋಽಪ್ಯಾಸ್ವದಿತುಂ ರಂಗಮೇತಂ ಮನೋಹರಂ .

ಆಕೇಕರಾಕ್ಷಿಕಲಯಾ ಚದ್ರಮಾ ಸಮುದೀಕ್ಷತೇ .. 4..

ಮೇಘಾಃ ಪ್ರತಪ್ತಸೌವರ್ಣಕೌಶೇಯಕವಿಭೂಷಿತಾಃ .
ದ್ಯೌಃ ಪಿಂಗನೀಲವರ್ಣಾಢ್ಯಚೇಲಾಂಚಿತಕಲೇವರಾ .. 5..

ಪರಿತೋಽವಸ್ಥಿತಾಃ ಶೈಲಕೂಟಾಸ್ತೇ ಶಾಂತಿಬಂಧುರಾಃ .
ಸಂತೃಪ್ತಾ ಭಾಂತಿ ಹರಿತೈರ್ವಸನೈರ್ಗೃಹನಿರ್ಮಿತೈಃ .. 6..
ಇತಸ್ತತಶ್ಚೋತ್ಪ್ಲವನಕ್ರೀಡಾನಿರ್ವೇಶನಿವೃತಾಃ .
ಆಪ್ರಭಾತಾದ್ಯಥಾಕಾಮಂ ವಿಚರಂತ್ಯಜಪೋತಕಾಃ .. 7..
ಆಹ್ಲಾದಭರಿತಃ ಸರ್ವೇ ದೃಶ್ಯಂತೇ ಚ ಮಹೀರುಹಾಃ .
ಭಾಂತಿ ಸಂಗೀತಮಧುರಾಃ ಶಾಖಾಃ ಪತ್ರಾವಲೀ ಭೃತಾಃ .. 8..
ಪತ್ರಿಕಾ ಚ ತೃಣಸ್ಯೇಯಮವರಾ ಚ ವರಾಕಿಕಾ .

ಧತ್ತೇ ವಜ್ರಮಯಂ ಕರ್ಣಭೂಷಣಂ ದೀಪ್ತಿಸುಂದರಂ .. 9..

ಸ ಕಪೋತಃ ಪಕ್ಷಿಜಾತಾವಮಿಮಾನೈಕಭಾಜನಂ .

ಯಂ ವಿಶುದ್ಧೇ ವಿಭಾತೇಽಸ್ಮಿನ್ ವಿಮೋಚಯತಿ ಸ ಪ್ರಭುಃ .. 10..
ಕಾಕಾಶ್ಚರಂತೋ ವಿಪ್ರಾದ್ವಿಟಪಂ ಪ್ಲುತಿಶಾಲಿನಃ .
ನಿರ್ಭಯಾ ನಿಸ್ತ್ರಪಾಶ್ಚೈವ ದಿನೇಽಸ್ಮಿನ್ ವಿಹರಂತಿ ಹಿ .. 11..

ಉದಗ್ರೇ ಪರಮಾನಂದೇ ನಿಮಗ್ನಾ ನಿರುಪದ್ರವಾಃ .
ಅಹೋ ತೇ ವಿಚರಂತ್ಯೇವ ಕಾಕಾಗತಿಮಯಂತ್ರಿತಂ .. 12..

ಅಸ್ಮಿನ್ ಪುಣ್ಯದಿನೇ ಸರ್ವೇ ವಿಶ್ರಾಮಂ ಮಧುಪಾಃ ಗತಾಃ .

ಸಾಯಿಜನ್ಮರ್ಕ್ಷಘಂಟಾಧ್ವನಯಃ

ಪ್ರಭೋರ್ವೈಭಾತಿಕಸುಮಾನೀತಿ ನೋಚುಂಬಿತಾನಿ ತೈಃ .. 13..
ಇಯಂ ಕೃತಜ್ಞತಾಪೂರ್ಣಾ ಸಾಯಿಗೀತಾ ಮನಸ್ವಿನೀ .

ಆರಣ್ಯಕೇ ಕುಟಗರ್ತೇ ಸ್ವಜನತ್ಯಾಗದುಖದೇ .. 14..

ತಯಾ ಲಬ್ಧಂ ಮಹಾಭಾಗ್ಯಂ ತತ್ಪ್ರಸಾದಿದಂ ಕಿಲ .

ಶ್ರೋತುಂ ಘಂಟಾಸ್ವನಂ ಚೈವಂ ಪ್ರಣಂತುಂ ಪದಯೋಃ ಪ್ರಭೋಃ .. 15..
ತೀರ್ಥಕೇ ಪಾದಾಘಾತಸಮುತ್ಸುಕಹೃದಂತರಾಃ .
ಪ್ರಕಾಶಂತೇ ಚ ಸಿಕತಾ ದೀಪ್ತಿಸುಸ್ಮಿತಸುಂದರಾಃ .. 16..
ಪರಿಪಾವನಮನ್ಯೋನ್ಯಲಯಮೀಶ್ವರಮತ್ರ್ಯಯೋಃ .
ಅನುಭೂಯ ಜಗತ್ಪ್ರಾಣಮಂಡಲಂ ಸ್ಪಂದತೇತರಾಂ .. 17..

ಇತಿ ಶ್ರೀವಾಸುದೇವನ್ ಏಲಯಥೇನ ವಿರಚಿತಃ ಸಾಯಿಜನ್ಮರ್ಕ್ಷಘಂಟಾಧ್ವನಯಃ
ಸಂಪೂರ್ಣಃ .

